
1. Тӧр вäшештӹшӹм айырен нäлдä 
1.1. И.Одарын «Лӱдӹшвлä» шайыштмашыштыжы махань этнографический 
картин анжыкталтын?  
А) Ӹдӹр йӱмäш 
Б) Сӱäн 
В) Шошымшы айо 
Г) Шартял 
 
1.2. Я.Ялкайнын «Андрий Толкын» повестьӹштӹжӹ действи махань 
кымдемӹштӹ эртä? 
А) Мары кымдемӹштӹ 
Б) Мӹндӹр Ирвелнӹ 
В) Сибирьӹштӹ 
Г) Пошкырт кымдемӹштӹ 
 
1.3. Ма техень портрет? 
А) Геройын вӹлвäл сӹнжӹм рисуен анжыктымаш. 
Б) Геройын кӧргӹ шанымашыжым пачын анжыктымаш. 
В) Геройын кайышыжым анжыктымаш. 
Г) Геройын цӹрежӹм рисуен анжыктымаш. 
 
1.4. К.Коршуновын «Аксар дон Юлави» драмыштыжы действи махань 
курымышты эртä? 
А) XIX курымышты 
Б) XV курымышты 
В) XVI курымышты 
Г) XX курымышты 
 
1.5. М.Шкетанын махань масакла шайыштмашыжы Ипат кугузан попымыжы 
семӹнь чангалтын?  
А) «Ечӹ» 
Б) «Патай Сопром» 
В) «Парашют» 
Г) «Якшывай» 
 
2. Природым анжыктышы лаштыкым махань произведени гӹц нäлмӹ? 
Произведенин авторжым пäлемдӹдä. 

«Шӱды-тӹжем ял доно лымым ташкымашеш дä шотлен 
пӹтäрӹдӹмӹ имни сынзалмашеш ош ныр понгыжалты. Жерä каяш 
тӹнгäльӹ. Ик уштыш нäрӹ ӧрдӹжтӹ, кӱкшикäштӹ, кого сола пäлдӹрнä. 
Сола шайылны когоок агыл тӹшкер каеш, тӹшкержӹ тишкӹлä 



какляргаат, пел корнышты ямеш: тä пӹтä, тä лапаташкы вален кеä, валгалт 
шодеäт, раскыдын ак кай. Солашкы вес монгыр гӹц ик корны пыра, корны 
сагажы олым вуян ваштырвлä шалгат: тидӹ – корным ямдымаш гӹц маяк. 
Сола нимахань вырсы уке годшы ганьок тыр…» 
 

3. Ти шаявлäм махань литературный герой келесен? Махань 
произведеништӹ? 
А) «Теве кынам тӹлäнет викок лäктын вазаш жеп шон ылын, – маньы тӹды. 
– Йäнгӹшкем кӹзӹт якте маняры витäрӹшӹц. Большы мӹньӹн йäнгӹштем 
йӹрнӹктӹшӹ шукшла пачангаш ат тӹнгäл».  
Б) «Утла ит лыпшедӹ, шӹргӹ мӱкшым тäрвäтет. Нӹнӹ утла юкланымым ак 
яратеп».  
В) «Халык верц шагалат гӹнь, нимат лӱдӹш агыл…  Халык – ви!»  
 
 
4. Каждый тӹшкäштӹ «кымшы утым» мода. Малынжым 
ынгылдарыда.  
А) амфибрахий, анапест, хорей 
Б) роман, романс, шайыштмаш 
В) метафора, эпитет, мыры 
  
5. Текстӹн йӹлмӹ монгыржым ланзылыда.  

«Савли Вӧдӧт – Купйäл мары. Купйäл йӹр иктä лу уштыш нäрӹш ти 
марым пäлäт. Ма доно вара халык лошты тинäр пäлӹмӹ лин? Ӓль пишок 
ышан, тыменьшӹ, анзыл мары? Агыл, ӹшкäлä. Пӹцкемӹш халык шукыжы 
годым эдемӹм самынь äклä. «Э-э, Вӧдӧт гань пингӹдӹ мары чӹдӹ, тӹдӹ 
кӹртнивырса гань – йӹле пырыл ак колты», – маныт ик вäре. «Тӹдӹ тошты 
мары гань рушла каяш ак цацы. Чиэн шагалмаштат, качмы-йӱмäштäт тошты 
годшы гӹц ак каранг». 
 
6. М.Казаковын «Корны ӱжеш» поэмыжын тӹнг геройжы махань мары 
классикӹн ӹлӹмäшӹжӹ негӹцеш шачын?  
 
7. Произведенин жанржым дä авторжым пäлемдӹдä. 
«Андрий Толкын», «Ечӹ», «Пиал», «Кого вырсын тылыштыжы», «Опак 
Микитä» 
 
8. Шамакым ӹшке значенижӹ доно агыл, а вес значени доно кычылтмы 
сӹлнештäрӹмӹ йӧным кыце маныт?  
 
9. М.Шкетанын масакла шайыштмашыжын махань литературный 
персонажшы нарицательныйыш сäрнен? 
 
10. К.Коршунов ӹшке драмыжым малын «Аксар дон Юлави» манын 
лӹмден?  

1. Тӧр вäшештӹшӹм айырен нäлдä. 
1.1. М.Шкетанын «Эренгер» романыштыжы махань жепӹштӹшӹ ӹлӹмäш 
анжыкталтеш?  
А) колхоз чангымы жеп 
Б) гражданский вырсы 
В) икшӹ руш революци 
Г) нэп жеп 
 
1.2. С.Чавайнын «Элнет» романыштыжы Захар кӱ вäреш салтакеш кеä?  
А) Зверев 
Б) Чужган Макар 
В) Веткан 
Г) Тагановский 
 
1.3. Н.Арбанын пӹтäриш пьесыжын лӹмжӹ махань?  
А) «Айвика» 
Б) «Янлык Пасет» 
В) «Кäнгӹж йыд» 
Г) «Эртӹшӹ ӹмӹл» 
 
1.4. С.Николаевын «Салика» пьесыжы махань ивлäн сирäлтӹн? 
А) 20- шӹ ивлäштӹ 
Б) 30- шӹ ивлäштӹ 
В) 50- шӹ ивлäштӹ 
Г) 60- шӹ ивлäштӹ 
 
1.5. Ма техень портрет?  
А) Геройын вӹлвäл сӹнжӹм рисуен анжыктымаш. 
Б) Геройын кӧргӹ шанымашыжым пачын анжыктымаш. 
В) Геройын кайышыжым анжыктымаш. 
Г) Геройын цӹрежӹм рисуен анжыктымаш. 
 

 
2. Ти лаштыкым махань произведени гӹц нäлмӹ? Произведенин 
авторжым пäлемдӹдä 

«Марывлä семӹк праздникӹм яратат. Махань тотлы качкышым нӹны 
ӹшке хынаштылан ак пукшеп, махань пышкыды йӹлмы доно ак шӹнеп?  
Пингӹдӹ пуйыреш, ныгыды сыраэш лывыргышы йӹлмӹштӹ махань 
шамакым ак попы, махань нӹжгä мырым ак мыралты? Шукыжы годым нӹнӹ 
лошты алди-булди кайышат тäрвäнен кеä, ороды вуйланат корны пачылтеш. 



Семӹк праздник кок тӹрäн, машанет: сӹлнӹ шамакымат моэш, яжо 
сӹнжӹмäт анжыкта, лӱдӹшлä юкымат лыктеш, худа шамакымат тäрвäтä».  
 
3. Олык Ипай махань произведеништӹжӹ мары халыкын нӹл курым 
первишӹ качы пуйырымашыжым анжыктен?  
 
4. Кымдан пäлӹмӹ мары писательвлä логӹц кӱ 20-шы ивлäн мары 
театрым виäнгдäш палшен?  
 
5. Текстӹн йӹлмӹ монгыржым ланзылыда.  

«Савли Вӧдӧт – Купйäл мары. Купйäл йӹр иктä лу уштыш нäрӹш ти 
марым пäлäт. Ма доно вара халык лошты тинäр пäлӹмӹ лин? Ӓль пишок 
ышан, тыменьшӹ, анзыл мары? Агыл, ӹшкäлä. Пӹцкемӹш халык шукыжы 
годым эдемӹм самынь äклä. «Э-э, Вӧдӧт гань пингӹдӹ мары чӹдӹ, тӹдӹ 
кӹртнивырса гань – йӹле пырыл ак колты», – маныт ик вäре. «Тӹдӹ тошты 
мары гань рушла каяш ак цацы. Чиэн шагалмаштат, качмы-йӱмäштäт тошты 
годшы гӹц ак каранг». 
 
6. Произведенин жанржым дä авторжым пäлемдӹдä. 
«Савик», «Эренгер», «Саликä», «Хына», «Акпатыр», «Оты», «Йыланда». 
 
7. Геройвлä махань произведени гӹц ылыт? Авторышты кӱ?  
Ялантай дон Курай 
Сидыр Опак дон Ватю 
Миша дон Нина  
Чопай дон Марина 
 
8. Романлан определеним пуда, пример доно пингӹдемдӹдä.  
 
9. «Октябрь революци мӹньӹн ӹлӹмäшем вес корныш колтыш, – 
манеш Шабдар Осып. Кыце ти шая поэтӹн ӹлӹмäшӹжӹ доно 
кӹлдäлтӹн?  
 
 
10. Лыдышлан анализӹм ӹштӹдä. 

 
Сыкыр лаштык 

Олмала ак куш вет сыкыржы, 
Шаналтен, ат керд кӹрӹн нäл.  
Ик лаштык верц маняр шытыржы! 
Кыдыжы тидӹм шанат вäл? 
 
Кынамжы пырыл кодым лаштык 
Стӧл вӹлнӹ кимӹм ужмыкок, 
Вет карштен колта шӱмет вашток 



Дä шӹдӹ куза онгышкок. 
 
Ваража пыра трӱк ышышкы 
Вырсышты шужен каштмыжат, 
Крахмалым поген йӹр нырышты, 
Шергиндӹм ӹштен качмыжат. 
 
Олмала ак куш ач сыкыржы, 
Шаналтен, ат керд кӹрӹн нäл.  
Ик лаштык верц маняр шытыржы! 
Кыдыжы тидӹм шанат вäл? 

Леонид Калинов 

1. Тӧр вäшештӹшӹм айырыда. 
1.1. В.Ивановын «Ӓвä шӱм» произведеништӹжӹ повествовани махань йӧн 
доно пуалтеш? 
А) авторын шайыштмыжы  
Б) сирмäш йӧн доно сирӹмӹ 
В) дневник семӹнь сирӹмӹ 
Г) исторический хроника 
 
1.2. Кымлышы ивлäн мары поэзиштӹ кӱ поэт-новатор семӹнь 
айыртемäлтӹн? 
А) Йыван Кырля 
Б) Олык Ипай 
В) Шабдар Осып 
Г) Валентин Колумб 
 
1.3. «Шарды», «Тум дон валгынзыш», «Кым эргӹ» произведенивлäм кӱ 
сирен?  
А) С.Вишневский 
Б) Г.Матюковский 
В) М.Казаков 
Г) В. Колумб 
 
1.4. С.Чавайнын «Элнет» романжы махань картин доно тӹнгäлеш?  
А) вырсы картин  
Б) охота картин 
В) смольым лыкмаш 
Г) шӹргӹм ромаш 
 
1.5. Зинаида Каткован «Война ылде ылгецӹ…» произведеништӹжӹ 
повествовани махань йӧн доно пуалтеш? 
А) авторын шайыштмыжы  
Б) сирмäш йӧн доно сирӹмӹ 
В) дневник семӹнь сирӹмӹ 
Г) исторический хроника 
 
2. Лыдыш лаштыкын авторыштым тӧр анжыктыда. 
А)  Идä вашталты мӹлäм шӱмӹм,                             Валентин Колумб 

Сарвалем тäмдäм цора гань. 
Кышец пäлет, хоть пушты лӹмӹн, 
Вäрештеш тӹдӹ трӱк махань? 



 
Б)  Тек москвич ӹлä Москвашты,                              Шабдар Осып 

А Чукоткышты – чукча, 
Мӹнь ӹшкӹмнäн пӹлгом пындашты 
Мыры тьырилä чучам. 
 

В)  Эй, шимер мары, ӹвӹртӹ,                                 Г.Матюковский 
Тагачы тӹньӹн айоэт! 
Ӹнде тӹлäт пачылты 
Туан Мары кымдемет. 

 
3. Махань поэт тенге келесен: 

«Тек москвич ӹлä Москвашты, 
А Чукоткышты – чукча. 
Ну а мӹнь мары элнäштӹ 
Мыры тьырилä чучам». 

 
4. Г. Матюковскийӹн махань произведеништӹжӹ тӹнг геройвлäн 
сӱнӹштӹм вырсы лоэштäрä?  
 
5. М.Рыбаковын махань пьесыжын тӹнг геройжы слӧпӧй музыкант?  
 
6. Сӹлнӹ шаяан произведеништӹ литературный геройын вӹлвäл 
сӹнжӹм анжыктымым кыце маныт?  
 
7. Повестьлäн определеним пуда, пример доно пингӹдемдӹдä. 
 
8. Каждый тӹшкäштӹ «кымшы утым» мода. Малынжым рашемдӹдä.  
А) амфибрахий, анапест, хорей 
Б) роман, романс, шайыштмаш 
В) метафора, эпитет, мыры 
 
9. Произведенин жанржым дä авторжым пäлӹдä. 
«Сардай», «Элнет», «Яндиар», «Кäнгӹж йыд», «Анчар», «Тылык йäнг» 
 
10. Геннадий Алексеевӹн «Тылык йäнг» повестьшӹн чангалтмы 
айыртемжӹм пачын пуда.   


